
Бухоро давлат университети  

Бугунги кунда қурғоқчил шароитга мослашган ғўза навларини 

етиштириш муҳим муаммолардан бири ҳисобланади. Мамлакатимизда пахта 

етиштириш, уни қайта ишлаш, жаҳон бозоридаги рақобатбардошлилигини 

ошириш, янги районлаштирилган ва истиқболли, тезпишар, серҳосил, тола ва 

чигит сифати юқори, касаллик ва ҳашаротларга чидамли, вилоятларнинг 

табиий тупроқ-иқлим, мелиоратив шароитларига мос келадиган, ғўза 

навларини парваришлаш, агротадбирларини ишлаб чиқиш ҳамда илмий 

асосланган деҳқончилик тизимига киритиш пахтачиликни 

ривожлантиришнинг асосий мезонидир. 

Маълумки, табиатда кузатилаѐтган глобал экологик ўзгаришлар, 

ноқулай стресс омилларнинг кучайиб бораѐтганлиги, ўта юқори ҳарорат, 

қурғоқчилик, шўрланиш ва бошқа омиллар узоқ давом этаѐтганлиги қишлоқ 

хўжалигига, хусусан пахтачиликка жуда катта зарар келтираѐтганлиги ҳар 

бир вилоят тупроқ-иқлим шароитларига мос, ноқулай шароитларга чидамли 

ва мослашувчан ғўза навларини танлаш ва тўғри жойлаштириш ҳозирги 

куннинг долзарб вазифаларидан бири ҳисобланади.  

Ҳудудларда ўсадиган ўсимликларнинг сув алмашинуви ва сув 

таъминоти масалалари, шунингдек, қурғоқчилик, шўрланиш ва юқори 

ҳароратнинг салбий таъсири ҳозирги вақтгача етарли даражада ўрганилмаган. 

Ушбу муаммони ўрганишнинг ўзига хос қийин томонлари шундан иборатки, 

бунда ўсимликларга бу каби стресс омиллар кўпинча биргаликда таъсир 

қилади. Тупроқда тўпланган тузлар тупроқ эритмасининг осмотик босимини 

оширади, қурғоқчилик эса илдиз тизими орқали сувнинг киришини 

қийинлаштирса, юқори ҳарорат ва гармсел шамоллар физиологик ва 

биокимѐвий жараѐнларни ўзгартириб, ўсимликлар танасида сув танқислигини 

келтириб чиқаради[1]. 

Ноқулай экологик омилларнинг энг кучли салбий таъсири ғўзанинг сувга 

бўлган талабчан – критик даври, яъни гуллаш босқичига тўғри келади. Айни 

шу пайтларда тупроқда сув етишмаслиги тупроқ шўрланиши ва юқори ҳаво 

ҳарорати биргаликда ғўзада кечадиган физиологик ва биокимѐвий 

жараѐнларга салбий таъсир қилиши оқибатида ҳосил салмоғи ва унинг сифат 

кўрсаткичлари пасаяди. Шунинг учун ҳам бундай ноқулай омиллар таъсирига 

чидамли бўлган ғўза навларини муайян тупроқ ва иқлим шароитларидан 

келиб чиққан ҳолда районлаштириш муҳим аҳамиятга эга [2]. 

Изланишларнинг объекти сифатида ўрта толали ғўза навлари гуруҳига 

мансуб бўлган Бухоро-8,  Бухоро-102,  Бухоро-10, Султон ва Андижон-35  

навларидан фойдаланилди. Ҳозирги вақтда ушбу навлар республикамизнинг 

қатор вилоятларида кенг майдонларга экилмоқда. Тажрибалар давомида 

вилоятда кенг тарқалган ўтлоқи -аллювиал тупроқлардан фойдаланилди. 

Бундай тупроқлар Бухоро вилоятининг асосий майдонларини ташкил қилади. 

Тажрибалар учун олинган тупроқнинг намлиги ва нам сиғими аниқланди. Шу 

иккала кўрсаткич асосида мўътадил намлик ва қурғоқчил вариантлари ташкил 

этилди. Шунингдек, тажрибаларда шўрланмаган ва ўртача- кучли даражада 

шўрланган майдонлар белгилаб олинди. Юқори ҳарорат ва гармсел шамоллар 

таъсири лаборатория ва иссиқхона шароитидаги тажрибаларда ўрганилди.   

Тажрибалар жараѐнида ғўзанинг экологик омилларга чидамлилик 

хусусиятларини ифодалайдиган физиологик кўрсаткичлардан –транспирация 

жадаллиги, барг ҳужайраларининг тургоцентлик даражаси, ҳужайра 

ширасининг қуюқлик даражаси ва бошқалар ўрганилди.  

Ўсимликлар баргида борадиган транспирация жараѐнини аниқлаш 

уларнинг сув билан таъминлашида катта аҳамиятга эга. Бу кўрсаткич сув 

алмашинувини характерлайдиган бошқа жараѐнлар билан биргаликда 

ўрганилса, кенгроқ маълумот олиш мумкин. Ўсимликларда кечадиган 

физиологик ва биокимѐвий жараѐнларнинг жадаллик даражаси ҳужайра 

баргларнинг тургоцентлик ва ҳужайра ширасининг қуюқлик даражаларига 

ҳам боғлиқ[3]. 

Ғўза навларининг ўрганилган назорат вариантларида ўстирилган 

ўсимлик баргларида вегетациянинг шоналаш босқичидан гуллаш босқичигача 

транспирация жадаллигининг ошиб бориши қайд этилди. Ушбу боғлиқликни 

ҳар хил даражада шўрланган ва сув таъминоти ҳар хил бўлган вариантларда 

ҳам кузатилди.  

Тупроқ шўрланиши ва сув таъминоти даражасига боғлиқ ҳолда барча 

тажриба вариантларда транспирация жадаллиги тупроқ шўрланишининг 

ошиши ва  намликнинг камайиши натижасида ошиб бориши кузатилди. Айни 

пайтда  барг пластинкаларининг қалинлиги камайиб, ҳужайра ширасининг 

қовушқоқлиги ошиб борди.  

Ғўза навларининг гуллаш босқичида баргларнинг транспирация 

жадаллиги ва барг ҳужайраларининг тургоцентлик даражаси кескин пасайди.  

Айни пайтда ҳужайра ширасининг қовушқоқлиги энг юқори бўлди. 

Ўрганилагн барча кўрсаткичлар қиймати тупроқ шўрланиши ва қурғоқчилиги 

ҳамда юқори ҳарорат таъсири натижасида ҳар хил даражада ўзгари қайд 

этилди.  

Метаболитик сув миқдорининг камайиши ва боғланган сув 

миқдорининг ошиши кузатилди. Айниқса, тупроқ қурғоқчилиги ва 

шўрланишнинг биргаликдаги таъсири натижасида барча навларда боғланган 

сув миқдори мўътадил намликдаги ўсимликлардагига қараганда анча 

юқорилиги аниқланди.  

        Ўрта Осиѐ шароитида деҳқончилик суғоришсиз ривожланмайди. Сув 

деҳқончиликнинг асосий экологик омили ҳисобланади. Бошқа ташқи 

омилларга ўхшаш (ҳаво ва тупроқ ҳарорати, тупроқ намлиги) пахтачиликда 

муҳим аҳамиятга эга. Тупроқ сатҳидан ва ўсимликдан сувнинг буғланиши 

кўпинча ҳаво намлигига боғлиқ. Айрим ҳолларда ҳаво намлиги юқори 

ҳарорат ва шамол билан қўшилиб, қурғоқчилик ва гармсел ҳосил бўлишига 

сабаб бўлади. Бундай экологик вазият ўсимликларнинг физиологик 

жараѐнига салбий таъсир кўрсатади. Шу пайтда ғўзадаги шоналар ва гуллар 

тўкилади.  

 Агарда тупроқда нам етарли бўлса, гармсел ўсимликка камроқ таъсир 

кўрсатади. Умуман олганда ҳаво намлиги ѐз мавсумида ғўза учун зарарли 

омилдир. Кузда кўсаклар очилиш даврида ҳарорат пасаяди, ҳавода намлик 

кам, гармсел пайдо бўлмайди, кўсаклар очилиши тезлашади. Шу даврда 

ҳавода нисбий намлик кўпайиб кетса кўсакларнинг очилиши тўхтаб қолади.  

  Хулоса қилиб айтганда ғўзанинг физиологик кўрсаткичларига абиотик 

омиллар намлик муҳим рол ўйнайди ва катта таъсир кўрсатади. Шунинг учун 

ҳам ноқулай муҳит омилларига бардошли ғўза навини етиштириш муҳим 

вазифалардан биридир. Тадқиқот навларидан Бухоро-8 нави қурғоқчиликка 

бардошлилиги Бухоро-6, Бухоро-102 навларига нисбатан юқорилиги 

аниқланди. 

         Бухоро вилояти шароитида ноқулай экологик (қурғоқчилик, шўрланиш 

ва юқори ҳарорат)  омилларнинг ўрганилагн барча ғўза навлари сув 

алмашинувига  салбий таъсир кўрсатиши аниқланди. Бунда Бухоро-102 ва 

Бухоро-8 ғўза навларининг ноқулай экологик омилларга нисбатан 

чидамлилик даражаси юқори эканлиги илмий асосланди. Шўрланган тупроқ 

ва қурғоқчил ҳамда юқори ҳарорат шароитларида ғўзанинг Бухоро-102 ва 

Бухоро-8 навларида чидамлилик ва мослашиш даражаси Андижон-35, 

Бухоро-10 ва Султон навларига қараганда юқорилиги асосланди.  

ГЛОБАЛ  ИҚЛИМ ЎЗГАРИШИ ШАРОИТИДА СУВ 

РЕСУРСЛАРИДАН САМАРАЛИ ФОЙДАЛАНИШ 

Дурдиев Н., Маматқулова Л. 

Пахта селекцияси, уруғчилиги ва етиштириш агротехнологиялари илмий 

тадқиқот институти 

Кириш. Олимлар фикрига кўра, 1901-2012 йилларда ўртача глобал 

ҳарорат Цельсий бўйича 0,89 даражага кўтарилган. Бу 1400 йил мобайнидаги 

энг юқори кўрсаткичдир. Хавотирли 

томони шундаки, бу жараѐн давом 

этиши башорат қилинмоқда. Яъни, 

2016-2035 йилларда сайѐрамизда ҳаво 

ҳарорати яна 0,3-0,7 даражага 

кўтарилиши эҳтимолдан холи эмас. 

Бунинг оқибатида яқин ўн йилликда 

қиш чилласида ҳарорат 20-30 даража 

иссиққа кўтарилиши, ѐзда эса ҳавонинг 

совиб кетишини кузатиш мумкин. Энг 

ачинарлиси, иссиқхона эффекти 

оқибатида дунѐ аҳолисини, хусусан сиз-

у бизнинг ичимлик сувимиз бўлмиш 

тоғлардаги музликларнинг заҳиралари 

эриши натижасида камайиб боради. 

